
	సీ.	
నిలునిలు కృష్ణ కన్నియఁ గొని చన నీకుఁ

                      శక్యమే యను జరాసంధుమీఁద

ననుఁ జూడు మిదె నాబారిఁ బడి నీకుఁ

                      జనవచ్చునే యను సాళ్వుమీఁద

వచ్చితి వెటఁబోవవచ్చు నీకు నటంచు

                      ప్రదరముల్ నించు పౌండ్రకునిమీఁద

చుట్టుముట్టుడు గొల్లఁ బట్టి చంపుఁ డటంచు

                      రోషించి పలికెడు రుక్మిమీఁద



	 





	గీ.	
నరశతంబై లేనిధైర్యంబు పూని

మొనయు శిశుపాలుమీఁద నీయనుగుఁదమ్ము

చిలుకుజడి గ్రమి కండలు చెండెగదర

వీత...

	సీ.	
పలువుగ హలమునఁ బట్టి డగ్గర నీడ్చు

                      పక్కుపక్కున తల ల్పగుల నస్థి

వితతులు ఫళఫళ విరుగ బొళ్బొళ్లని

                      గ్రక్కున నెత్తురుల్ గ్రక్క మెదడు

టసలు తప్ తప్పున నవనిపైఁ బడ తుప్పు

                      తుప్పున పై తల తునుక లెగయ

వలవల నెత్తురువఱదలు వాఱి శ

                      వంబులు దిభదిభ వసుధఁ గూలఁ



	 





	గీ.	
బట్టి రోకంటఁ బడమోదునట్టి నీదు

నగ్రజు నుదగ్రతరరణవ్యగ్రవృత్తి

కగ్గమయి బెగ్గడిలరె సాళ్వారు లహహ

వీత...

